
   Сан куçусем мана йĕрлеççĕ —

Сенкер куçсем.

Тĕлĕксене час-час кĕреççĕ

Çĕрле вĕсем.

Паянчченех эп манаймастăп

Ик тутуна.

Нихăçан та асран ямастăп

Сан уттуна.

Анчах, хăçан сана çухатрăм,

Хăш вăхăтра,

Телейĕме чăл-пар салатрăм

Хăш самантра?

Ӳкĕтлеме-ши пĕлеймерĕм

Пĕрле чухне,

Е ăнланса ĕлкĕреймерĕм

Эс кирлине?

Халь пĕтĕмпе эп ăнланатăп

Хам айăпа.

Кая юлсассăн та калатăп:

— Эс — ман шăпа!

  